UPR
როგორც მოგეხსენებათ, გაერთიანებული ერების ორგანიზაციის ადამიანის უფლებათა საბჭოს მიერ დაფუძნებული უნივერსალური პერიოდული მიმოხილვა არის გაეროს ადამიანის უფლებათა საბჭოს უნიკალური მექანიზმი, რომელიც მიზნად ისახავს გაეროს წევრ სახელმწიფოებში ადამიანის უფლებათა მდგომარეობის გაუმჯობესებას. აღნიშნული მექანიზმის  ფარგლებში,  გაეროს ყველა წევრ სახელმწიფოში ადამიანის უფლებათა დაცვასთან დაკავშირებით არსებული მდგომარეობა განიხილება ყოველ 4-5 წელიწადში ერთხელ. უნივერსალური პერიოდული მიმოხილვის ფარგლებში ანგარიშის დროული და სრულფასოვანი წარდგენა განსაკუთრებული მნიშვნელობისაა წევრი სახელმწიფოს საერთაშორისო პრესტიჟისა და ზოგადად ქვეყნის განვითარებისათვის.
შესაბამისად, საქართველომ ადამიანის უფლებათა საბჭოს წინაშე შუალედური ანგარიშის ნებაყოფლობითი წარდგენის ვალდებულება 2015 წელს აიღო. საბოლოო ანგარიშის წარდგენის ვადად კი განსაზღვრულია 2020 წლის ნოემბერი. როგორც იცით, საქართველომ მეორე ციკლის ფარგლებში მიიღო 203 რეკომენდაცია რომელთაგან 191 რეკომენდაციის შესრულებას დათანხმდა.
რეკომენდაციების ნაწილი შეეხებოდა სამინისტროს კომპეტენციებს მიკუთვნებულ საკითებს შესაბამისად შევეცდები მოკლედ მოგაწოდოთ ინფორმაცია რეკონდაციების შესრულების მდგომარეობის შესახებ. 
სოციალური საკითხები
მიიღოს კანონმდებლობა, რომელიც კრძალავს ბავშვთა ფიზიკურ დასჯას, მათ შორის სახლში, და ცნობიერების ამაღლების მიზნით განახორციელოს საგანმანათლებლო აქტივობები  ამ კუთხით
2016 წლის 12 სექტემბერს დამტკიცდა ბავშვთა დაცვის მიმართვიანობის (რეფერირების) ახალი პროცედურები საქართველოს მთავრობის №437 დადგენილებით. ბავშვთა დაცვის მიმართვიანობის (რეფერირების) პროცედურებმა გააფართოვა აღნიშნულ პროცედურებში ჩართული უწყებების წრე, მათ შორის რეფერირების პროცესში მონაწილეობა ეთხოვათ მუნიციპალიტეტებს, რაც ხელს შეუწყობს კოორდინირებული და ეფექტიანი სისტემის ჩამოყალიბების გზით ოჯახში და მის გარეთ ბავშვის დაცვას ყველა ფორმის ძალადობისგან. აღსანიშნავია, რომ ბავშვთა დაცვის მიმართვიანობის (რეფერირების) პროცედურებით ფიზიკური ძალადობის ერთ-ერთ სახედ განისაზღვრა ბავშვის ფიზიკური დასჯისკენ მიმართული ნებისმიერი ქმედება (corporal punishment), რომელიც იწვევს ბავშვში ფიზიკურ ტკივილს ან ტანჯვას. მთავრობის დადგენილების ეფექტიანი იმპლემენტაციისათვის, რეფერირების პროცედურებში ჩართულმა ყველა უწყებამ, მათ შორის სსიპ სოციალური მომსახურების სააგენტომ, შეიმუშავა ბავშვთა ძალადობის გამოვლენისა და გადამისამართების შიდა ინსტრუქციები.
საქართველოს მთავრობის №437 დადგენილების ამოქმედების შემდგომ 2016 წელს სსიპ სოციალური მომსახურების სააგენტოში შევიდა ძალადობის შესახებ 193 შეტყობინება, 2017 წელს 840, რომელთაგან დადასტურდა 519, ხოლო 2018 წლის სამი თვის მონაცემებით სააგენტოში შესულია 847 მომართვა, რომელთაგან 169 დადასტურებულია.
ეროვნულ მექანიზმებთან ერთად განაგრძოს მუშაობა მოსახლეობის ყველაზე მოწყვლადი ჯგუფების სოციალური უფლებების დასაცავად 
[bookmark: _GoBack]2015 წელს ძალაში შევიდა საქართველოს მთავრობის 2014 წლის 31 დეკემბერის №758 დადგენილებით დამტკიცებული ,,ოჯახების სოციალურ-ეკონომიკური მდგომარეობის შეფასების მეთოდოლოგია“, რომლის მიხედვითაც საარსებო შემწეობის მიმღები შეიძლება გახდეს ოჯახი, რომელსაც არ აქვს შემოსავალი ან შემოსავლის მომტანი რაიმე სახის ქონება. მეთოდოლოგიაში გათვალისწინებულია თავად ოჯახის საჭიროებები, ოჯახის წევრთა სპეციალური სტატუსი (შშმ პირი, ქრონიკული დაავადებით დაავადებული პირი, არასრულწლოვანი, პენსიონერი და ა.შ.). ახალი მეთოდოლოგიით საარსებო შემწეობები გაიცემა გრადაციული სისტემით, შემოღებულია ბავშვის ბენეფიტი.  გაზრდილია საარსებო შემწეობებით  ბავშვების დაფარვა, მიმღებთა შორის 32.8% ბავშვია. ამასთანავე, გაზრდილია  მარტოხელა პენსიონერების საჭიროების ინდექსი, რათა უფრო მეტმა მარტოხელა პენსიონერმა შეძლოს საარსებო შემწეობის მიღება.
სიღარიბესთან ბრძოლის მიმართულებით მნიშვნელოვანია ასაკით პენსიისა და მკვეთრად გამოხატული შშმპ სტატუსის მქონე ბავშვთა სოციალური პაკეტის ოდენობის ეტაპობრივი ზრდა, მაღალმთიან დასახლებაში მცხოვრები პენსიონერთათვის/სოციალური პაკეტის მიმღებთათვის ყოველთვიური  დანამატის გაცემა და სხვა მიზნობრივი ჯგუფებისთვის ყოველთვიური ფულადი დახმარებებით უზრუნველყოფის პროგრამების უწყვეტად გაგრძელება.
ჯერ კიდევ ადრეული ასაკიდან ბავშვის ფსიქო-სოციალური მხარდაჭერასა და დამოუკიდებელი  ცხოვრებისათვის მომზადების ხელშეწყობა,   მათი  დამოუკიდებელი ცხოვრებისათვის საჭირო უნარების განვითარება და   სოციალური ინტეგრაცია წარმოადგენს ,,სოციალური რეაბილიტაციისა და ბავშვზე ზრუნვის“ სახელმწიფო პროგრამის უმნიშვნელოვანესი ქვეპროგრამების (ბავშვთა ადრეული განვითარების, ბავშვთა რეაბილიტაციის/აბილიტაციის, დღის ცენტრების) ფარგლებში განსახორციელებელ ღონისძიებებსა და აქტივობებს. ამასთან,  ბავშვზე ზრუნვის სხვადასხვა მომსახურებებში (მცირე საოჯახო სახლი, მინდობით აღზრდა) აუცილებელ პროგრამულ აქტივობასა და სტანდარტებით განსაზღვრულ ვალდებულებას წარმოადგენს აღსაზრდელთა დამოუკიდებელი ცხოვრებისთვის მომზადება -  აკადემიური და არაფორმალური განათლების ხელშეწყობა, პროფესიული და ყოფითი უნარ-ჩვევების შეძენა-განვითარება. სახელმწიფო ზრუნვის ქვეშ მყოფი იმ ბავშვებს, რომლებსაც შშმ სტატუსის ან მარჩენალდაკარგულის მიზეზით არიან სოციალური პაკეტით განსაზღვრული თანხის მიმღებები, აღნიშნული თანხა უგროვდებათ  საანაბრე ანგარიშზე, რომლის განაღდება შეუძლიათ  მხოლოდ  სრულწლოვანი ასაკის მიღწევისას, რაც გარკვეულწილად უწყობს ხელს მათ დამოუკიდებელი ცხოვრების დაწყებაში.
სახელმწიფო ზრუნვის ქვეშ მყოფი შშმ პირების დამოუკიდებელი ცხოვრების ხელშემწყობი ღონისძიებების განხორციელების ,,სოციალური რეაბილიტაციისა და ბავშვზე ზრუნვის სახელმწიფო პროგრამის“ სათემო ორგანიზაციების ქვეპროგრამას 2017 წლიდან დაემატა ახალი კომპონენტი - „შშმ პირთა საოჯახო ტიპის დამოუკიდებელი ცხოვრების ხელშემწყობი მომსახურებით უზრუნველყოფის კომპონენტი“, რომლის სამიზნე ჯგუფს წარმოადგენს 18 წლისა და უფროსი ასაკის შშმ პირები, მათ შორის, ფსიქიკური აშლილობის შემთხვევაში, დიაგნოზების მქონე  პირები (მხოლოდ რემისიის მდგომარეობაში).
ადამიანის უფლებათა საერთაშორისო სამართლის მექანიზმების მოთხოვნების შესაბამისად დაიცვას ოჯახი, როგორც საზოგადოების შემადგენელი ფუნდამენტური ნაწილი
როგორც ზემოთ აღვნიშნეთ სიღატაკის დონის შემცირება/პრევენციის მიზნით ხორციელდება საარსებო შემწეობით უზრუნველყოფის პროგრამა, რომლის მიზანია შეფასების სისტემით იდენტიფიცირებული ღატაკი ოჯახების სოციალურ-ეკონომიკური მდგომარეობის გაუმჯობესება (განსაკუთრებით ბავშვიანი ოჯახების გაძლიერება). მიზნობრივი სოციალური დახმარების პროგრამა ორიენტირებულია ოჯახების დახმარებაზე. დემოგრაფიული მდგომარეობის გაუმჯობესების ხელშეწყობის მიზნით, ასევე ხორციელდება მიზნობრივი სახელმწიფო პროგრამა, რაც გულისხმობს ყოველთვიური ფულადი დახმარების გაცემას მესამე და მომდევნო ბავშვზე  იმ რეგიონებში, სადაც  ბუნებრივი მატება არ აღინიშნება და ფულად დახმარებას ყოველ ახალშობილზე, რომელთა ერთ-ერთ მშობელს აქვს მაღალმთიან დასახლებაში მუდმივად მცხოვრები პირის სტატუსი. „ბავშვზე ზრუნვისა და სოციალური რეაბილიტაციის სახელმწიფო პროგრამის“ ფარგლებში, ოჯახების გაძლიერების მიმართულებით განსაზღვრულია რიგი ქვეპროგრამები, რომლებიც მიმართულია ოჯახების სოციალური ფუნქციონირების ამაღლებისკენ და ბავშვთა მიტოვების პრევენციისკენ:  კრიზისულ მდგომარეობაში მყოფი ბავშვიანი ოჯახების დახმარების,  ბავშვთა ადრეული განვითარების,  დღის ცენტრების, დედათა და ბავშვთა თავშესაფრით უზრუნველყოფის  ქვეპროგრამები.

განახორციელოს ზომები ბავშვზე ზრუნვის დაწესებულებების დეინსტიტუციონალიზაციის მიმართულებით და განავითაროს ალტერნატიული, ოჯახის ტიპის სერვისები ბავშვებისთვის
2016 წლის ბოლოს გაიხსნა ჯანმრთელობის პრობლემების მქონე ბავშვებისთვის 1 მცირე საოჯახო ტიპის სახლი ქ. ქუთაისში, სადაც განთავსდა 7 აღსაზრდელი ჩვილ ბავშვთა სახლიდან.  2018 წელს ამოქმედდება მეორე მცირე საოჯახო ტიპის სახლი. 2016 წელს  განმავლობაში  ჩვილ ბავშვთა სახლიდან  მინდობით აღზრდაში განთავსდა 22 შშმ ბავშვი, გაშვილდა 2 და რეინტეგრაციის ქვეპროგრამაში ჩაერთო - 1 ამავე წელს ჩვილ ბავშვთა სახლში ჩაირიცხა 22 ბენეფიციარი.  2017 წლის განმავლობაში  ჩვილ ბავშვთა სახლიდან  მინდობით აღზრდაში განთავსდა 6 შშმ ბავშვი, 1 ბავშვი კოჯრის შშმ ბავშვთა სახლიდან გადავიდა მცირე საოჯახო ტიპის სახლში. ამავე წელს ჩვილ ბავშვთა სახლში ჩაირიცხა 20 ბავშვი. ჩვილ ბავშვთა სახლში ჩარიცხული ბავშვების უმრავლესობა არის პალიატიური ზრუნვის საჭიროების მქონე. ალტერნატიულ სერვისებში გადაყვანისას გათვალისწინებულია ბავშვების საუკეთესო ინტერესები. 
სახელმწიფო ასევე ხელს უწყობს სოციალური მომსახურების განვითარებას, რეზიდენტული და ალტერნატიული მომსახურებების, სათემო და საოჯახო ტიპის სოციალური მომსახურების ფართო სპექტრის მიწოდებას. ეს სერვისები განკუთვნილია შეზღუდული შესაძლებლობების მქონე პირთათვის, ბავშვებისათვის და ხანდაზმულებისათვის. სერვისები მოიცავს: სარეაბილიტაციო სერვისებს და დამხმარე საშუალებებს შეზღუდული შესაძლებლობების მქონე პირთათვის, დღის ცენტრებს, ადრეული ინტერვენციის პროგრამებს, სათემო მომსახურებებს. აღნიშნული სერვისები არის უფასო მოსახლეობის იმ ნაწილისათვის, რომელთა სარეიტინგო ქულა, ასახულ სოციალურ-ეკონომიკურ სტატუსში არის ოფიციალურად განსაზღვრული დონის ქვემოთ. სხვა სერვისებს რაც შეეხება, სერვისები ხელმისაწვდომია თანადაფინანსების საფუძველზე. მომსახურებები ასევე მოიცავს: მინდობით აღზრდას, მცირე საოჯახო ტიპის სახლებს მზრუნველობამოკლებული ბავშვებისათვის და სხვა. აღნიშნული სერვისები არის უფასო ყველა ბენეფიციარისათვის.
გაზარდოს ოჯახში ძალადობის მსხვერპლებთან მომუშავე სოციალური მუშაკებისთვის განსაზღვრული რესურსები, მათ შორის, მსხვერპლთა საჭიროებების ადგილზე შეფასებისთვის აუცილებელი მგზავრობის ხარჯები და ადამიანური რესურსები 
სსიპ სოციალური მომსახურების სააგენტოს სოციალური მუშაკები პერიოდულად გადიან მოსამზადებელ ტრენინგებს, სხვადასხვა საკითხებზე, მათ შორის ოჯახში და სექსუალური ძალადობის საკითხებზე. საქართველოს პარლამენტის მიერ მიღებულია  „სოციალური მუშაობის შესახებ“ კანონი, რომლის საფუძველზეც განხორციელდება სოციალური მუშაკების გაძლიერება.


